
Rezime/Abstract

Tema završnog rada razmatra problem društvenog značaja izučavanja sociologije u srednjim školama, baveći se srednjim
školama na području Tuzlanskog kantona. Pitanje značaja izučavanja sociologije, potrebno je izučavati u njegovoj
kompleksnosti. Osnovni cilj ovog rada jeste analiziranje i utvrđivanje značaja koji ima izučavanje sociologije, koja se bavi
društvom u njegovoj cjelovitosti. U analizi je korišteno nekoliko vrsta podataka: 1. Određeni broj naučne literature; 2.
Zvanični dokumenti koji doprinose datom istraživanju; 3. Zakoni i deklaracije kojima je regulisano srednjoškolsko
obrazovanje; 4. Podaci dobijeni nakon anketiranja učenika; 5. Podaci dobijeni nakon obavljenog intervjua sa profesorima;
6. Podaci dobijeni analizom udžbenika sociologije i 7. Podaci dobijeni analizom nastavnih planova i programa za
sociologiju. Kroz teorijsko razmatranje problema u radu su obuhvaćeni izazovi sociologije, povezanost društva znanja,
tržišta rada, moći, obrazovanja, politike, demokratskih promjena, diferencijacije, specijalizacije. Kroz teorijski dio nastoji se
ukazati na civilno društvo i obrazovanje za mir kao i milenijumske razvojne ciljeve. S druge strane, na osnovu različitih
vrsta podataka a na osnovu metodološkog postupka diskurzivne analize rad predstavlja nekoliko dijelova koji se kreću od
demografskih karakteristika ispitanika, značaja izučavanj asociologije, razumijevanju pojmova, načina formiranja stavova
kao i mišljenja profesora o stanju sociologije. Na temelju rezultata istraživanja može se zaključiti koliko je značajno
izučavanje sociologije u srednjim školama. Upravo, bavljenje ovom temom, dovodi do dragocjenih podataka koji će ukazati
na stvarno stanje u kome se nalazi sociologija kao nastavni predmet u srednjim školama.

